
GOUVENE CUOMO ANONSE LIMYÈ VÈT NAN PWOJÈ $200 MILYON DOLA POU KREYE TRAVAY AK 

NOUVO OPÓTINITE EKONOMIK NAN ROCHESTER 

 

Costo ap vini lokatè prensipal ki pral okipe konplèks ki pral egalman genyen otèl, apatman konplèks 

ak biwo espas komèsyal 

 

Gouvènè Andrew M. Cuomo jodia te anonse yon antant avèk Egzekitif Konte Monroe Maggie Brooks ak 

Majistra Vil Rochester Lovely Warren ki efase dènye obstak pou pèmèt konstriksyon premye magazen 

Costco nan zòn Rochester. Costco pral vini lokatè prensipal pou pwojè CityGate – yon transfòmasyon 

$200 milyon dola, devlopman a itilizasyon miks nan vil Rochester sa ki pral gen ladan egalman yon otèl 

150 chanm, yon konplèks apatman 300 inite ak espas biwo komèsyal siplemantè. An total, pwojè 

CityGate la estime pou kreye jiska 2,500 djòb. Antant ki te anonse jodia se yon etap enpòtan nan avanse 

pwojè a pi devan ak pote nouvo opòtinite ekonomik na nrejyon an. 

 

“Pwojè CityGate la pral kreye plizyè milye travay ak gwo opòtinite ekonomik pou Rochester ak kominote 

ozalantou yo, ” Gouvènè Cuomo te deklare. “Etabli Costco kòm lokatè prensipal se yon gran etap 

avansman pou pwojè sa e li pral ede atire pwochen devlopman ak envestisman nan rejyon an. Sa a se 

yon egzanp gouvènman kap fè patenarya avèk biznis pou mennen konpayi ak travay nan nò New York. 

Mwen aplodi Egzekitif Rejyon Brooks ak Majistra Warren paske yo te ede fè devlopman enteresan sa 

tounen yon reyalite.” 

 

Nan fason pou rann devlopman CityGate posib, Biwo Sèvis Timoun ak Fanmi Eta New York (OCFS) te 

akòde otorite pou konte Monroe deplase sant Detansyon Timoun li an (CDC), yon etablisman konte a ki 

la lontan pou jèn yo kap rete tann jijman kriminèl oswa pwosè tribinal fanmi, pou pwochen sit Costco a 

Kanpis Sant Rezidansyèl endistri ki posede pa eta nan Rush, jis andeyò Rochester.  

 

Yon enpas nan bidjè konte a te menase pou bloke pwojè relokasyon CDC men konte a ak otorite nan vil 

la te travay an kolaborasyon e yo pral vote aswè a pou sipòte otorizasyon finansman ki pral deplase CDC 

a. Apwobasyon deplasman faz sa a pral pèmèt Konte Monroe amelyore etablisman DCD li yo ak satisfè 

delè ki nesesè pa devlopè a pou pèmèt Costco ouvè nan Oktòb 2014. 

“Mwen fyè dèske Konte Monroe te ka travay etwatman avèk Gouvènè Cuomo ak eta New York pou 

devlope yon solisyon kolaboratif ki pral ouvè vwa pou lansman pwojè CityGate la,” te deklare Egzekitif 

Konte Monroe Maggie Brooks. “Sa a se yon testaman gwo pwogrè ki kapab fèt lè lidè ki eli yo mete 

politik akote ak sipòte pwojè enpòtan ki kreye djòb, pwomote envestisman, ak amelyore kalite lavi. 

Mwen remèsye Majistra Warren pou patenarya l nan ede jwenn yon konsansis lokalman e mwen ap rete 

tann pou m kontinye travay etwatman avè l nan jou kap vini yo.” 

 

Premye faz renovasyon yo nan Sant Endistri Rezidansyèl te konplete pa Eta nan dat 7 Janvye pou asire 

bilding lan te reponn a estanda sekirite ak operasyonèl pou jèn ak anplwaye yo. Apre deplasman CDC 

nan semèn kap vini yo ak transfè pwopriyete ki vin apre, Konte Monroe pral kontinye amelyore kapital 

yo pou maksimize itilizasyon ak sèvis nan nouvo etablisman an. 

 

Costco yon detayan rabè, te pwopoze yon magazen 150,000 pye kare sou sit la, ki egzije pou CDC konte 

a deplase, sit la nivele e tout sèvis piblik yo anplas nan fason pou pouse pwojè sa pidevan. Costco pral 

lokatè prensipal pwojè CityGate, sa ki pral gen ladan tou yon otèl 150 chanm, yon konplèks apatman 300 

inite nan kanal Erie, ansanm avèk espas komèsyal andetay siplemantè. 

 

Prezidan Devlopman Empire State, PDG & Komisyonè Kenneth Adams te deklare, “Antant sa a ant Eta 

New York ak Konte Monroe te ouvè wout la pou yon pwojè devlopman ekonomik ki pral bay yon 

itilizasyon rekreyasyon divès ak melanj konplemantè rezidansyèl, non-rezidansyèl nan vil Rochester. 

Mwen aplodi patnè nan vil ak nan konte nou an nan avanse pwojè CityGate la delavan, kreye travay, 

ranfòse ekonomi an ak bay yon kalite lavi ki pi bon nan rejyon an.” 

 

“Pwojè sa a se yon avantaj bab ak moustaj pou eta ak Konte Monroe,”te deklare OCFS Komisyonè Acting 

Sheila J. Poole. “CityGate pral bay yon envestisman enpòtan nan kominote a pandan eta ak konte a ap 

kontinye travay ansanm nan kreye travay enteresan ak lòt opòtinite devlopman alontèm.” 

 

Lidè Majorite Asanble a Joseph D. Morelle te deklare, “Diskisyon Costco pou envesti ak kreye plis pase 

250 djòb nan CityGate pral bay yon sous travay vital ak opòtinite ekonomik pou kominote lokal la. Anons 

jodia se aboutisman yon travay ekip e mwen aplodi tout moun ki te patisipe pou dilijans yo nan avanse 

pwojè sa a delavan ak fè jodia tounen yon reyalite.” 

 

Senatè Joseph Robach te deklare, “Mwen bat bravo pou tout antite gouvènman an ki te travay ansanm 

pou fè pwojè sa reyalize, espesyalman entèvansyon gouvènè Cuomo ak asistans li nan jwenn pwopriyete 

eta a posede ki pare nan tan apwopriye pou akomode okipan lokal yo nan Sant Timoun Konte Monroe. 

Kolaborasyon sa a pèmèt Costco, CityGate ak tout travay yo ki pral kreye pou rezidan Konte Monroe nan 

pwojè S200 milyon dola sa pou ale delavan. Tankou toutan, pou mwen menm kreyayson travay se 

priyorite nimewo en.” 

 

Majistra Vil Rochester Lovely Warren te deklare, “Mwen remèsye Gouvènè Cuomo pou sipò san 

kondisyon l pou pwojè CityGate/Costco. Soti nan Eta a Konte a pou rive nan Vil la — li enpòtan ke nou 

travay ansanm nan enterè vital nou, e travay se nan tèt lis la.” 

Lidè Minorite Lejislati Konte Monroe Carrie Andrews te deklare, “Si gen yon bagay nou tout ka dakò 

ladan, sèke anplwayè lokal yo ki touche yon salè desan ak pote travay ki nesesè nan zòn nou an bon pou 

ekonomi nou an. Se poutèt sa komite elektoral nou an te sipòte lontan pwojè CityGate/Costco ak travay 

kap akonpaye li yo. Nap rete tann pou n wè sa kontinye.” 

 

Prezidan Gwoup Costco a Anthony J. Costello, kap devlope pwojè CityGate, te deklare, “Mwen vle 

remèsye Gouvènè Cuomo, Lidè Majorite Morelle ak Senatè Robach pou asire achèvman atan de yon 

nouvo sant detansyon pou timoun nan Rush ki pèmèt timoun ki aktyèlman lokalize nan yon biznis 

ansyen nan pwopriyete CityGate pou relokalize nan novo sit nan Rush. Mwen egalman vle aplodi efò 

Majistra Lovely Warren nan Rochester ki te travay an patenarya avèk Egzekitif Konte Monroe Maggie 

Brooks ki pote rezolisyon ki pral pèmèt pwojè CityGate avanse pou pi devan pote avèk li Costco, djòb, 

revni taks ki nesesè ak plizyè milyon doal nan envestisman prive pou antre sid vil la. ”    

